
កិច្ចការពារជនអន្តោប្រវេសន៍
ស្ថិតក្រោមច្បាប ់PHRA

ក្រុមដែលមានការការពារ 
ច្បាប់ស្ដីពីទំនាក់ទំនងមនុស្សជាតិរដ្ឋ Pennsylvania (PHRA) 
ហាមប្រាមការរើសអើងដោយផ្អែកលើ៖  

 អាយ ុ
 ពណ៌សម្បុរ 
 ជាតិសាសន ៍
 ភេទ   

 ពូជពង្ស  
 ដើមកំណើតជាតិសាសន ៍
 ជំនឿសាសនា 
 ការសងសឹក   

 ស្ថានភាពគ្រួសារ (ផ្នែកលំនៅឋានប៉ុណ្ណោះ) 
 ពិការភាព និងការប្រើប្រាស់ ការគ្រប់គ្រង ឬការបង្ហាត់សត្វ

ដែលជាជំនួយ ឬសត្វនាំផ្លូវសម្រាប់ជនពិការ   

ស្ថិតក្រោមច្បាប់កិច្ចការពារ PHRA មាននៅតាមកន្លែងការងារ 
លំនៅឋាន ទ្រព្យសម្បត្តិ្តពាណិជ្ជកម្ម កន្លែងស្នាក់នៅ
សាធារណៈ និងគ្រឹះស្ថានអប់រំនានា។ 

ស្ថិតក្រោម ច្បាប់ស្ដីពីឱកាសទទួលបានការអប់រំស្មើភាព
គ្នានៅរដ្ឋ Pennsylvania (PFEOA) កិច្ចការពារមានសម្រាប់
សាលារៀនកម្រិតឧត្តមសិក្សាភាគច្រើន។ បើមិនដូច្នេះទេ 
វិសាលភាពកិច្ចការពារអាចមាននៅក្រោមច្បាប ់PHRA លើកលែងតែ
សាលារៀនដែលមានលក្ខណៈឯកជនដាច់ដោយឡែក។ 

តើខ្ញុំត្រូវធ្វើអ្វីខ្លះ ប្រសិនបើខ្ញុំជឿជាក់ថា
ខ្ញុំត្រូវបានគេរើសអើងទល់នឹងរូបខ្ញុ?ំ  
 សូមដាក់បណ្ដឹងជាមួយនឹងគណៈកម្មការទំនាក់ទំនងមនុស្សជាតិ

នៃរដ្ឋ Pennsylvania ក្នុងរយៈពេល 180 ថ្ងៃ គិតចាប់ពី
កាលបរិច្ឆេទនៃសកម្មភាពរើសអើងនោះ។ 

 សូមរក្សាភស្តុតាងណាមួយដែលអ្នកអាចមាន ដើម្បីគាំទ្រ
បណ្ដឹងរបស់របស់អ្នក (ឧ. សារជាអក្សរ រូបភាព បង្កាន់ដៃ
បង់ប្រាក់ ។ល។) 

 អ្នកមានសិទ្ធិទទួលបានសេវាកម្មផ្នែកច្បាប់ក្នុងវិស័យឯកជន
ដោយអ្នកចេញថ្លៃចំណាយផ្ទាល់ខ្លួន ប៉ុន្តែការធ្វើបែបនេះ
មិនមែនជាការតម្រូវឡើយ។

 ច្បាប់រដ្ឋ Pennsylvania ក៏ការពារអ្នកពីការសងសឹកផងដែរ។ នេះ
មានន័យថា មិនអនុញ្ញាតឱ្យនរណាម្នាក់ធ្វើសកម្មភាពណាមួយ
ប្រឆាំងនឹងអ្នក ដោយសារការដាក់បណ្តឹងចំពោះសកម្មភាព
ផ្ទុយនឹងច្បាប ់ឬការជួយក្នុងការស៊ើបអង្កេតឡើយ។  

ឧទាហរណ ៍
 ការបៀតបៀនដោយពាក្យសម្ដី ការមិនអើពើ ការនិយាយមួលបង្កាច់ 

និងការវាយប្រហារលើរូបរាងកាយ។ 
 ឧបមាថា បុគ្គលម្នាក់មិននិយាយភាសាអង់គ្លេស ការនិយាយរិះគន់

សម្រាប់ការនិយាយភាសាមួយក្រៅពីភាសាអង់គ្លេស ឬការនិយាយ
រិះគន់សម្រាប់ការនិយាយភាសាអង់គ្លេសដោយមិនមានតុងភាសាដើម។  

 សិស្សបៀតបៀន ឬសម្លុតធ្វើបាបមិត្តភក្ដិ ដោយសារតែ
ជាតិសាសន៍ ពណ៌សម្បុរ ជំនឿសាសនា ដើមកំណើតជាតិសាសន៍ ឬ
ពូជពង្សរបស់ពួកគេ ហើយមណ្ឌសិក្សាធិការមិនដោះស្រាយបញ្ហា
នៃអាកប្បកិរិយាទាំងនេះ។ 

 ការបន្ទាបប្រាក់ឈ្នួលរបស់នរណាម្នាក់ ឬការទូទាត់ប្រាក់ឱ្យពួកគេតិច
ជាងមិត្តរួមការងារដែលមានការងារស្រដៀងគ្នា ប្រសិនបើការទូទាត់ប្រាក់
ខុសគ្នានេះផ្អែកលើកត្តាផ្សេងៗក្រៅពីសមត្ថភាពបំពេញការងារ។ 

 ការនិយាយថាមានគេជួលលំនៅឋានរួចហើយ នៅពេលដែលលំនៅឋាន
នោះមិនមានអ្នកជួលនៅឡើយ ដោយសារតែម្ចាស់លំនៅឋានមិន
ចង់ជួលឱ្យនរណាម្នាក់ ដោយផ្អែកលើជាតិសាសន៍ ពណ៌សម្បុរ 
ពូជពង្ស ឬដើមកំណើតជាតិសាសន៍របស់អ្នកជួលរូបនោះ។ 

 ម្ចាស់ភោជនីយដ្ឋានបដិសេធមិនបម្រើសេវាកម្មជូនអតិថិជនដែល
ពាក់មួកទាក់ទងនឹងសាសនា។ 

 សេវាកម្មដឹកជញ្ជូននឹងមិនដឹកជញ្ជូនទៅកាន់ភូមិសង្កាត់ដែលមាន
ជនជាតិភាគតិចភាគច្រើន ប៉ុន្តែដឹកបញ្ជូនទៅកាន់ភូមិសង្កាត់ដែល
មិនមែនជាជនជាតិភាគតិច។  

តើ PHRC ធ្វើអ្វីខ្លះ?  
 អនុវត្តច្បាប់ស្ដីព ីPHRA និង PFEOA 
 ស៊ើបអង្កេត និងដោះស្រាយបណ្ដឹងទាមទារសំណងដោយសារ

ការរើសអើង
 បើកសវនាការសាធារណៈ
 សម្របសម្រួលការរកដំណោះស្រាយ 
 រៀបចំកិច្ចប្រជំុនៅសាលាក្រុង និងកិច្ចប្រជំុកំពូលនៅក្នុងសហគមន៍
 សម្របសម្រួលព្រឹត្តិការណ៍អប់រំ និងផ្សព្វផ្សាយ និងការបណ្ដុះបណ្ដាល
 អនុវត្តគំនិតផ្តួចផ្តើមយុត្តិធម៌នៅក្នុងសង្គម  

ដើម្បីដាក់បណ្ដឹង សូមចូលមើលវេបសាយ www.pa.gov/ agencies/PHRC,  
សូមទូរសព្ទទៅលេខ 717- 787-4410 (717-787-7279 TTY) ឬទាក់ទងការិយាល័យប្រចំាតំបន់ដែលនៅជិតអ្នកបំផុត៖   

Harisburg 
717-787-9780 | 717-787-7279 (TTY) 

phrc@pa.gov

Philadelphia 
215-560-2496 | 215-560-3599 (TTY)  

តាមដានយើងខ្ញុំ៖

Pitsburgh 
412-545-5395 | 412-565-5711 (TTY)  

www.pa.gov/

